
Huta Pahih kah Thuinuet Huhsakna 
Teeham caciim.  . Gen, 16:1-14; Gal, 4:21-31 

I. Abraham kah azu Sarah oen azula Hagar he paipii pahih kah thuinuet huhsakna la awm 

– awlkamna kah paipii oen aana phung kah paipii la awm – Gen, 16:1-3; Gal, 4:24.  

A. Zalpaw nu Sarah he awlkamna kah paipii te huhsak tih, tetah thutsut la aka awm Lungvatna 

kah paipii oen tuhkai la awm – athan, 23-24; Gen,12:7; 15:7-21.   

1. Te paipii dawngah Pathen lawng Abraham nala cadil peek ham kawng te awl akam tih, 

Abraham tengah tete dang hamla n’tu meang khaw sai sak hamla kuek nawh, Pathen 

lawng ahih khuiah pakhat khat bisaina rangoen Bawipa kah apoekna te aka soepsak ham 

cadil te thoeng sak thai la awm ai. Hetah Lungvatna la awm – athan,4. 

2. Abraham kah aka soeng huta la aka awm zalpaw nu Sarah tah he Lungvatna paipii kah 

noekna la awm. Ahih lawng Pathen kah Lungvatna rangoen Isak te acuun.  

3. Lungvatna kah awlkam kalawng aka thoeng Isak he Pathen kah apoekna te aka soepbir 

sak ham cadil la awm – 17:19; 21:12b. 

B. Tamna nu la aka awm Hagar he aana phung kah paipii te huhsak la awm – Gal, 4:24-25.  

1. Abraham kah azula Hagar he aana phung kah noekna la awm. He rangoen aana phung 

kah paihuen he zula pakhat kah paihuen la awm tite n’huh u – Gen,16:1-3. 

2. Hagar rangoen huhsak la aka awm aana phung kah paipii he Pathen kah atuek thlaangthli 

te aana phung kah paihuen tamna la awmna, pinzenna khuiah khuen la awm tih, tethli 

nala Pathen kah Lungvatna kalawng pekthle sak tih, aana phung kah ahui ah tamnathli 

la a awm sak – Gal, 4:25; 5:1, 4; 

3. Abraham tah Hagar teng kalawng patoeng Ishamel te acuun natah aana phung oen 

bawngzawng haihna dawngah thisa kah zawmna rangoen Pathen kah apoekna te soepbir 

sak ham thlaang kah thahuer zawmna te tueng sakna la awm – Gen,16:4, 15-16; Gal,2:16; 

4:23a. 

4. Abraham tah Pathen kah Lungvatna rangoen nawh tih, amah kah thisa thahuerna rangoen 

Hagar teng kalawng patoeng Ishamel te acuun. Te dawngah aana phung angla thlaang 

kah thisa thahuerna kalawng aka thoeng thaitak la Ishamel te Pathen lawng ahooet – 

Gen,17:18-19; 21:10; Gal,4:30.  

C. Awlkamna te Genesis 12:2, 7; 13:15-17; 15:4-5 ah apeek tih, paipii te 15:7-21 ah apeek. 

1. Pathen kah mengtengna angla, awlkamna paipii he aana phung paipii thlanah, lahma la 

avan pha. Bawipa kah apoekna soepsak hamla aana phung te a van khuen ham oen tete 

khoemdoen hamla tha akahuer thlaang te dang ham Bawipa ah mengtengna awm nawh. 

2. Pathen kah acuek mengtengna tah thlaang kalawng patoeng Bawipa kah apoekna soep 

sak ham atah thlaang khuiah Bawipa amah te bisai ham la ni – athan,4. 

D. Genesis 15:7-21 dawngah Abraham oen Pathen lawng asai paipii he Genesis 17:1-14 

dawngah zahuireetna rangoen acak sak la awm. 

1. Athan 1 dawngah Pathen lawng Abraham tengah soeprep aka soep Pathen la Bawipa 

amah te phawng la awm. Soeprep akasoep tha akaraa Bawipa lawng akhue thlaangthli te 

a Pthen cooengna bawinathli oen aka bawmcem Lungvatna kah akungmawng la awm. 

Te dengah ahihmi tah Bawipa kah apoekna soepbir sak hamla cadil la aka awm Khrih te 

cuun thai la awm ai. 



 

2. Genesis 16 dawngah Abraham lawng Ishamel te cuun hamla athisa te athuekdang. 

Genesis 17 dawngah Pathen lawng Abraham nala athisa te duem sak ham, pumsa atha 

raana te boet sak ham athui pe, tedengah Pathen tah valaw tih, Lungvatna rangoen Isak 

te cuun thai la awm ai.   

3. Zahuireetna kah muithlaben huhsakna tah Khrih kah aduekna rangoen thisa te hooetna, 

kai-tina oen thlaanghing ruem te hooetna la awm – Kol,2:11, 13a; Fil,3:3. 

a. Muithlaben zahuireetna tah mami kah thisa dawngah Khrih kah aduekna te boetouh 

la khuen nala awm - Gal,5:24; Rom,8:13. 

b. Zahuireetna he n’mah rangoen Pathen kawngaih te sai ham oen Bawipa kah 

awlkamna te soepsak hamla aka zawm this ate hoitlangna la awm - Fil,3:3. 

4. Zahuireetna rangoen paipii phung te caksakna tah Pathen kah apoekna te soepbir sak 

ham la cadil oen lai he betpha la awm – Gen,17:2-8. 

a. Thlaang lawng Bawipa tueng sak hamla Pathen kah dungzan apoekna te soepbir sak 

ham tah mami kai cangti oen mami kah lai la aka awm Khrih te dang ham angoe. He 

kawng dawngah mami tah zahuireet hamla angoe tih, aka duek hingna rangoen hing 

hamla angoe – Gal,5:24; 6:14. 

b. Thisa, kai-tina oen thlaanghing ruem te n'boet sak vengah, Pathen va kuun tih, Isak 

te cuun ham thawhkaa awngla awm ai - Gen, 18:10, 14; 21:1-3. 

II. Mami tah Genesis dawngah Abraham kah huhtawngna angna hui ah Galatia 4:21-31 te 

poek patuem ham angoe. 

A. Galatia 4:21-31 dawngah Paul lawng Hagar he diklaiben Jerusalem la aka huhsak aana 

phung te thuinuet tih, Sarah he vaandawngben Jerusalem la aka huhsak Lungvatna te a 

thuinuet tite thui la awm – athan,25-26. 

B. Hagar oen Sarah he paipii pahih – aana phung kah paipii oen Lungvatna kah paipii – te kut 

a hui la awm. Aana phung tah thaihu pakhat khat te thoeng sak ham thlaang kah thahuerna 

oen thlaang kah thoemthaina kawnglam la awm tih, Lungvatna hetah, zahawh thlang cathli 

te thoeng sak ham Bawipa kah atuek thlaangthli teng Pathen lawng apeek thaihu la awm – 

3:26; 4:6. 

C. Abraham oen Pathen lawng asai acuek paipii tah Lungvatna kah paipii la awm. 

1. He paipii dawngah thlaang kah thoemthaina nawhatah thahuerna te ngoe nawh. Tede 

zahawh thlang cathli te thoeng sak hamla Pathen kah Lungvatna ham ngoe ngaihna la 

awm – 3:29. 

2. He paipii he awlrou thai oen boek vai. Thuingaihna tah Abraham oen Pathen lawng asai 

paipii he atang tang ah awlrou thai roep te ni – athan, 8; Heb,8:7-8. 

a. Awlrou athai he Abraham oen Pathen lawng asai paipii kah tawmthlepna la awm – 

Gen,15:7-21. 

b. Awlrou athai he cathli thoeng ham Abraham oen Pathen lawng asai Lungvatna paipii 

phung kah betooet tawmthlep poulip nala awm. He paipii phung rangoen cuun la aka 

awm cathli kalawng alaham cuekna tah Abraham amah la awm – Gal,3:26; 4:6; 

Heb,2:10. 

D. Paipii pahih rangoen aka cuun, aka vai nawh capa pahih he te rawi kah acooengna dawngah 

alang hihna awm - Gal,4:24, 28-31. 

1. Aana phung kah paipii rangoen aka cuun capa he thisa ngaihna angla cuunna la awm 

tih, awlkamna kah paipii rangoen cuun la aka awm capa he Muithla angla cuun nala 

awm – athan,29. 

2. Thisa angla cuunla aka awm cathli he Pathen kah awlkam zoutheenna dawngah thum 

thai la awm nawh. Tede Muithla angla cuunla aka awm capathli tah betooet la thum u 

thai – athan, 30-31. 

3. Mami dawngah Lungvatna, Khrih oen hing pekung Muithla a awm dawngah, Muithla 

angla khaw akasa cathli la n’awm u – 6:18; Kol,1:27; 1Kor,15:45b. 

a. He Muithla he mami kah muithla dawng awm tih, mami te Muithla kawngaih angla 

cathli la n’awm sak. Hetah Galatia 3:4 dawng aka awm kawpoekrai phawngna la 

awm. 

b. Muithla angla cuun la aka awm cathli la, mami tah Pathen kawngaih te soep sak 

dawngah awmpoe tih, Lungvatna, Khrih oen awlthangtheen kah zoutheenna la aka 

awm soeprep aka thum Muithla te awmngaihna a awm ham ni – 3:14. 

E. Galatia 4 dawngah sawben Jerusalem, Jerusalem khawthai la aka awm oengcathli kah ama 

nu he Sarah oen huhsak la aka awm Lungvatna paipii thai la awm – athan,26.   

1. Jerusalem khawthai, vaanben Jerusalem, sawben Jerusalem he mami kah manu la awm 

tih, he manu tah Lungvatna kah paipii thai la awm – Heb,8:7-13; 12:22-23. 

a. Paipii thai he mami kah manu la awm. Metitiah te lawng mami nala aka zalpaw cathli 

la n’cuun dawngah ni – Gal,4:31. 

b. Mami he paipii thai hui ah cuunthai la n’awm u tih, sawben Jerusalem tah mami kah 

manu la awm – athan, 26. 

c. He huta he paipii thai oen mami kah manu la awm tih, mami kah manu he Pathen 

kah Lungvatna la awm. 

2. Pa tah Lungvatna aka pekung la awm tih, Lungvatna he paipii la awm. Paipii he khawpui, 

sawben Jerusalem, Jerusalem khawthai la awm tih, mami kah manu la awm. Nu rangoen 

aka cuun cathli he manu kah avangthal la awm u. Manu he Pa oen pakhat la awm ham 

Bawipa teng mel koep, Pa teng kalawng law la awm dawngah Pa tengah zinceh aboetna 

la melkoep nala awm - 1:3; 1Kor, 8:6. 

3. Paipii thai te dang ham oen tete khoemdoen ham atah vaanben Jerusalem oen Thlangboel 

la n’lawm ham ni. Paipii phung athai, vaanben Jerusalem oen Thlangboel he pakhat ni – 

Heb,8:7-13; 12:22-23. 

4. Oengcathli kah manu he Abraham lawng angaiuep khawpui la awm – 11:10. 

a. He khawpui te 12:22 dawngah athui tih, mami tah vaanben Jerusalem, Khrih kah zu 

oen ahih lawng acuun Pathen cathli aka thum haih awlkhueh thai oengcathli kah 

manu tengla n’kuun u tite thui la awm. 

b. Abraham te tuekna dawngah Pathen kah mengtengna tah Bawipa kah kamthlahna te 

khuen ham la tih, tetah Jerusalem khawthai – Bawipa kah aboetkoek oen dungzan 

akacuut tuengna te tuhtawm ham Lungvatna oen aka cuun, zahawh thlang cathli 

thawn sak hamla ni – Awl,21:1-2, 7. 

 

   

   

  

 
 
 
 
 


